
				এই পাতাটির মুদ্রণ সংশোধন করা প্রয়োজন। 
আলেকজান্দারের পাটলে প্ৰত্যাগমন \OR)
এই স্থান হইতে আলেকজান্দার পাটল প্রদেশে যাত্ৰা করিলেন। মোয়েরীস। এই ভূভাগের অধিপতি ছিলেন, কিন্তু তিনি নগর পরিত্যাগ করিয়া আশ্রয়ার্থ পৰ্ব্বতে পলায়ন করিয়াছিলেন। আলেকজান্দার নগর অধিকার করিলেন এবং নিকটবৰ্ত্তী প্রদেশ লুণ্ঠন করিয়া প্রচুর পরিমাণে শস্য ও পশ্বাদি গ্ৰহণ করিলেন। অতঃপর, নদীর গতি পরিজ্ঞাত কয়েকজন তদেশবাসীকে পথপ্রদর্শকরূপে সঙ্গে লইয়া তিনি নদীমধ্যস্থ এক দ্বীপাভিমুখে যাত্ৰা করিলেন।
নবম অধ্যায়
আলেকজান্দারের পাটলে প্ৰত্যাগমন
এইস্থানে তঁহাকে পূৰ্ব্বসঙ্কল্পিত ব্যবস্থা অপেক্ষা অধিকদিন অপেক্ষা করিতে হইয়াছিল ; তিনি দেখিতে পাইলেন যে রণতরী-পরিচালকগণ রীতিমতভাবে প্রহরী বেষ্টিত না থাকাতে পলায়নে সমর্থ হইয়াছিল। অন্য পরিচালক অনুসন্ধানার্থ তিনি অন্যলোক প্রেরণ করিলেন। তাহারা কাহাকেও না পাইয়া প্ৰত্যাবৰ্ত্তন করিল ; কিন্তু সমুদ্র দেখিবার ও পৃথিবীর সীমান্ত প্রদেশে পৌছিবার অদমনীয় আকাঙ্ক্ষা আলেকজান্দারের নিজ ও অনেকগুলি সাহসী সৈনিকের জীবন আবশ্যকীয় স্থানীয় তথ্যাভিজ্ঞ পরিচালক ব্যতীত অজ্ঞাত নদী পথে সমৰ্পণ করিল। এবস্তপ্রকারে তাহারা সকল বিষয় অনবগত থাকিয়া অগ্রসর হইতে লাগিল। সমুদ্র হইতে তাহারা কত দূরে ছিল, কোন কোন জাতি নদীতীরে বাস করিত, সঙ্গমমুখে

